
EDITORIAL

Superada a barreira psicoléxica dos dez niumeros
da revista editados semella que o proxecto estrela
do Centro de Estudos do Corgo entrou na sua
maioria de idade. Este novo numero da Corga conta
con padrifios veteranos pero tamén coa presenza
dese zume novo que todo proxecto cultural precisa
para a sua continuidade no tempo. O Corgo foise
convertendo, pasenifio, nun referente para o resto
de concellos rurais que aspira a cofiecerse ben
para poder sentirse orgullosos e facerse valer
diante dos demais concellos.

Este novo numero contén cinco artigos e xa son
setenta e un os publicados nestes preto de quince
anos de traballo. A revista Corga foi a plataforma
a través da cal trinta e seis persoas diferentes
foron descubrindo os distintos tesouros que o
noso concello agocha, sendo once deles, socios e
socias numerarias por ter publicados tres artigos,
como minimo.

Co numero da revista que tes nas mans damos a
benvida a un novo socio, Adrian Flores Vazquez,
que nos trae a traxectoria de Angel Ignacio Silva,
procedente das terras do Cabe, como escultor
que traballou en varias da igrexas do concello
no século XVIIl. Mais os templos parroquiais
son tamén protagonistas no traballo de Oscar
Gonzalez Murado que recolle a primeira parte
dos inventarios das igrexas pertencentes ao
arciprestado de Farnadeiros realizados no ano
1763 polos respectivos parrocos.

Carlos Alvarez Quiroga pasa a formar parte dos
socios investigadores con dous traballos, un
deles en solitario no que analiza as disputas por

mor de desacordos sobre o repartimento das
herdanzas a comezos do século XVIII e que
enfrontou algunhas das familias mais poderosas
da comarca. O segundo artigo € compartido con
Alberto Martin Monge, que tamén se converte en
socio investigador, e Tamara Fuentes Sanchez,
para investigar sobre a maternidade ilexitima nos
séculos XVIII-XIX.

E pechando o niumero once temos a persoa que
mais artigos leva escritos na revista Corga, Mario
Outeiro Iglesias que, con este, leva oito artigos
(sete deles en solitario e un compartido). Desta
vez, Mario Outeiro traenos un elemento patrimonial
tan interesante como ignorado, os pombais,
analizando as construcions que durante centos
de anos acolleron pombas e pichéns e que hoxe,
agas unha excepcion que segue mantendo o seu
uso orixinal, ou cambiaron de utilidade ou estan
sendo devorados polo abandono.

Grazas as seis persoas que desinteresadamente
dedicastes os vosos esforzos, e os vosos medios, a
investigar sobre o noso concello. Agradecementos
que queremos estender, outro ano mais, ao
Concello do Corgo, que financiou integramente
a revista nos ultimos cinco nimeros. Finalmente,
grazas atodos e todas as lectoras, que ano tras ano
nos demandades un novo exemplar, porque sodes
0 acicate que permite manter vivo o proxecto. Ata
0 numero doce!

O CONSELLO EDITORIAL

